
Møtet som var annonsert denne dagen med direktør Åse Wetås i Språkrådet gjekk ut 
grunna fly-kansellering. 

Foredragshaldar i dag, professor emeritus ved NTNU, Martinus Løvik, stilte  opp på 
kort varsel og heldt eit glitrande foredrag med tema «Allergi – prisen for velstand? 
Årsaker, utvikling, førebygging.» 

Martinus Løvik er tidlegare avdelingsdirektør ved Folkehelseinstituttet og 
professor  ved NTNU i Trondheim, og er medlem i styret for Vestnes Seniorakademi. 

Allergi er eit aktuelt tema og eit område som har fått stadig større merksemd. 

Løvik kom inn på temaet epigenetikk eller «tidlegare slektsledds-erfaringar», 
epigenetiske mekanismer.  Han synte til studier om ernæring og ytre miljøpåverknad, 
som til dømes røyking under svangerskap som kan auke risikoen for astma og allergi. 
Effekten av bestemors røyking kan påverke barnebarna sin risiko for astma sjølv om 
bestemor og sigarettane vart lagt i grava lenge før barnebarna kom til verda. 

Stress og psykososiale tilhøve er dessutan faktorar som er påvist å ha innverknad på 
utbreiinga av allergiske sjukdommar.  

Han påpeika også at mangfald og tidleg eksponering for bakteriar er svært viktig for å 
stimulere vår eigen bakterieflora, diversity-hypotesen. Å vekse opp på gard gjer at 
ungane kjem i kontakt med dyr og mangfaldet i naturen, noko som har ein positiv 
effekt på immunforsvaret og reduserer risikoen for allergisk sjukdom. 

Løvik stilte spørsmålet om vi blir sjuke av våre kontrollerte og standariserte miljø og 
for lite kontakt med mangfaldet i naturen. Han avslutta foredraget med å framheve 
medisinens grunnsetning for eit sunt levesett: «Litt av alt, men ikkje for mykje av 
noko» 

Vestnes Seniorakademi fekk 7 nye medlemar under møtet, så no har talet på 
medlemar passert 120.  

Det var omlag 60 personar som var heldige å få med seg foredraget til Martinus Løvik 
som opprinneleg var sett opp i haustprogrammet 2018 (ref. Karin Pedersen) 

 


